
Ụmịedemede 

Nchọcha a lebara anya ma nyocha Omenaala dị n’ịlụ nwaanyịn’ala Igbo na uru ọ bara ikuziri ya 
ụmụ akwụkwọ n’ogo agụmakwụkwọ sekọndịrịmaka iwube ntọala ezinaụlọ n’obodoala Igbo. Ndị 
Igbo kwenyere na ijikọta nwoke na nwaanyịn’usoro omenaala alụmdi na nwunye maka iwube 

ezinaụlọ ahụ. N’ala Igbo, ha kwenyere n’ịlụ nwaanyị abụghị naanị maka nwoke na nwaanyị na-

alụ onwe ha kama na ịlụ nwaanyị bụ ihe ụmụnna n’ala Igbo. Nkwenye nke a mere na ndị chọrọ ịlụ 

di na nwunye na-agbaso ụsoro ndị ahụ ndị nna ochie wubere, bụ nke ndị Igbo ejighi egwu egwu. 

Site n’ịgbaso usoro omenaala mee nke a, mbikọ ha na-enwe ugwu na nsọpụrụ ma mekwa ka 

ụmụaka ga-esite na njịkọ ahụ pụta bụrụ ụmụaka ziri ezi n’anya mmadụ. Onye nchọcha lebara anya 

n’omenaala ndị ahụ a na-atụ anya na ndị na-ebido ezinaụlọ ọhụụ tosiri ime maka alụmdi na nwunye 

na ndụ ndị Igbo nke gosiri mkpa ọ dị na nwoke ọ bụla ga-alụrịrị nwunye. Nchọpụta gosiri na onye 

alụghị di ma ọ bụ nwunye n’ala Igbo anaghị enwecha ugwu na nsọpụrụ dịrị ha maka na ndị Igbo 

kwenyere na onye a mụrụ amụ tosiri ịmụta onye ọzọ ka ndụ na mmadụ na-abawanye n’elu ụwa. 

Ọzọ kwa bụ na ikuziri ya ụmụ akwụkwọ bido n’ogo agụmakwụkwọ sekọndịrị ga-enye aka ịzụlite 
ha n’usoro ahụ dị mma maka iwube ntọala ezinaụlọ enweghi oke ekworo na esemokwu n’obodo  

ala Igbo.N’ikpeazụ,onye nchọcha tụtara aro nke ga-enye aka ime ka omenaala ndị Igbo hapụ 

ịnwụnyụ anya maka na omenaala ndị na-echekwaba ha..  

Igodo Okwu: Ụmụ akwụkwọ, Omenaala Igbo, ezinaụlọ, alụmdi na nwunye 

           

Mkpọlite  
Ndị Igbo bụ ndị ahụ sitere na Chi ala nna ha bụ ala Igbo. Ha bụ Ndị toro ogologo nhatanha, dị oji, 

gbasie ike ma nwee imi gbasara agbasa, ajụ isi oji bido na nwata, ma nwee egbugbereọnụ gbasiri 

ike dị n’ụdị. Ihe ka mkpa bụ na ọtụtụ ndị Igbo n’okwu ha kwenyere na ha sitere n’ala Igbo ma ha 
bụ nwa afọ ebe ha bi ugbu a, ma o nweghị ebe ha si bịa site n’akụkụ                         

ụwa   ọzọ. Ihe dị adị bụ na ha bidoro ibi ebe ha bi taa site n’oge tere aka e nweghị ike ichetecha, 

nke bụ ọtụtụ puku afọ gara aga tupu a mụọ onye nzọpụta Kristi. Ọpata (1998) kwuru na ihe bụ                         

akaọrụ kacha pụta ihe e ji mara nwa amala Igbo ma bụrụ   nke na-enye ya afọ ojuju bụ ịchụ nta. 

Ọtụtụ akụkụ ala Igbo n’okwu ya bụ anụmanụ juputara ya nke a na-achụta na nta ma gbuo maka 

inweta ego nakwa ihe oriri. O kwuru na e nwere usoro e ji eke anụmanụ e gburu mgbe nta bụ                         

ihe a na-ekwu n’oge tupu a gaba ịchụ nta 

Ala Igbo dabara na steti ise (Abia, Anambra, Imo, Ebonyi na Enugwu) nke dị na mpaghara Ọwụwa 

Anyanwụ obodo Naịjirịa. Ọraka (1983) gụnyere ndị Igbo dị   ka otu n’ime obodo asụsụ ha nọ na 

mpaghara agbụrụ kwa nke ezinaụlọ Niger-Congo. Greensberg (1949) kọ wara nke a site n’ikwu 
na Ndị Igbo na-asụ asụsụ nke abụọ kacha were ọnọdụ n’asụsụ Naịjirịa. Ọraka (1983) kwukwara 

na ndị nchọcha onyonyo agba ọhụrụ mere ka ọtụtụ kwenye na ndị  Igbo bidoro n’agbụrụ ndị West 

Afrika dị ka akaọrụ ndị  Igbo-ukwu, Nsụka, Ezira. Ọ gara n’ihu kọwaa ndị    Igbo dịka ndị na-agba 

mbọ a mara maka ịdị uchu, ime ihe siri ike, ome ike agwụ agwụ, na ezigbo omume ha n’ebe ịnabata 

onye ọbia dị. Basen (1938) kọwara ndị Igbo dịka ndị    na-enyere onwe ha aka na ihe ha chọrọ ịbụ 

Ọtụtụ n’ime ndị   Igbo n’ụwa taa bụ gbado ndị ụka, ebe ụfọdụ kwenyere na ụ   ka omenaala. A 

Omenaalabụ  ka Ndị  siemeihe nke ha nke metutara  ebindụ ha, ekpemekpe ha, okwukwe ha, 

akparamagwa ha, aka  ọrụ  ha na akụnaụba ha. Omenaala bụ ka Ndị  si ebi ndụ ha.Omenaala dị ka 

Eze (2019) siri kọwa ya bụ usoro obibi ndụ nke jụpụtara n’ihụnanya, udo, ịdị n’otu nwanne na 
nwanne nke ha ji akwalite mmekọrịta mmadụ na ibe ya n’ Obodo. Na nkọwa Eze, omenaala 

metutara ka ndị si ezipụta ụzọ ndụ ha. Nkọwa a pụtara na omenaala bụ otu ndị si eme ihe ha nke 

gunyere ejiji ha, erimeri ha, nkwenye na ofufe ha, Asụsụ ha, ekele ha na ndị ọzọ. Nkọwa gosikwara 

na omenaala bụ ihe e ji mara ndị nke e nwere ike ịgbado ụkwụ were zọwa ndị ahụ. Nke a na-arụtụ 

aka n’omenaala ndị kwesiri ka ndị okenye na - akụziri ya ụmụaka maka ezigbo usoro obibi ndụ. 

 Obodo    ọ bụla  nwere ụzọ dị  iche iche ha si ebindụ ha, ma na-emekwa ihe  ọ bụla  ha chọrọ  

ime.. Ugwuoke na Eze (2021) kwadoro na omenaala bụ ka Ndị  ọ bụla si ebindụ n’agbụrụ  ha. Ọ  

bụ kwa site na njirimara omenaala Ndị mere ha ji dị iche n’agbụrụ Ndị  ọzọ. Omenaala metutara 

nka, akaọrụ, nkwenye, okwukwe, nke Ndị mmadụ n’obodo kwekọrị  tara ọnụ  ma na aghanyez ị               
ha n’aka ụmụ ụmụ ha site n’  ọgbọ ruo n’ọgbọ. Ya bụ  na omenaala na-achịkọ taiheniile mmadụ        

mụtara nke na-achị akparamaagwaya, omume, nkwenye na okwukwe. An  ọ zie (2003) kọwara 

Omenaala dị ka otu Ndị si ebindụ  ha nke pụtara na omenaala anaghị  anwụ beluso ma Ndị                                    
nwe omenalaa kwụsịrị ịzịpụta omenaala ha.   

Agbo (1993).kọwara na Omenaala metụtara iheniile mmadụ mụtara iji chị a ma ọ bụ chekwa 

akparaagwa ha, dị ka omume, nkwenye, ngh  ọ ta, na amamihe ha. Ndi a na eṅ omigụnyere: Ndị                         
nne na nna, ụmụ akwụkwọ, ụmụnne, Ndị nkụzi ha, Ndị  ama ama n’obodo, nakwa ụmụ aka ndi  

ọzọ  bi na gburugburu ha. 

Omenaala dịka Ndị sieme ihe nke ha metutara  akparaagwa ha, nkwenye ha, njirimara ha nke na-

esi n’aka e fere aka.  Ya bụ na omenaala bụ ihe Ndị nnanna na-ahafenye n’aka ụmụ ha, ụmụ ha 

ahafenyekwa n’aka ụmụ ha o wee si otu a na-aga n’ihu. O nweghị                         
ụzọ ọzọ a ga-esimee nke a, ma ọ  bụghị ịgbaziri ụmụ ka site n’inye ha  ọzụzụ na ya.  

 Omenaala ndị abụghị naanị site n’asụsụ.  Ekike agbụrụ, ekele, alụmalụ, ụdịnri ha na-eri,  ka 

e si esiya na Ndị ọzọ , bụkwa etu ndị ọzọ si amara agbụrụ mmadụ si pụtạ.  

Ịlụ  Nwaanyị bụ ijikọta mmadụ abụọ kwekọrịtara na ha ga-ebi dị ka dị na nwunye n’ụzọ omenaala. 

N’ala Igbo, ịlụ  Nwaanyị nwere ọtụtụ aha dị iche iche a na- akpọ ya nke metutara  alụmdi na 

nwunye, alụmalụ, ime ego nwanyị, ibinye aka ebe nwanyị, ichiba ụkwụ n’ụlọ na aha ndị ọzọ dịka 

ndị mpaghara si akpọ nke ha. N’ala Igbo, Njiko a ga-eme ka mbikọ ha nwee ugwu na nsọpụrụ ma 

mekwa ụmụaka ga-esite na njịkọ ahụ pụta ka ha bụrụ ụmụaka ziri ezi n’anya mmadụ. N’ala Igbo, 
alụmdi na nwunye bụ nnukwu ihe. Eze (2019) kọwara mkpa alụmdi na nwunye na ndụ ndị Igbo 

nke gosiri mkpa ọ dị na nwoke ọ bụla ga-alụrịrị nwunye, ma nwaanyị ọ bụla ga-alụ di n’oge. N’ihi 
nke a Ọfọmata, (2002) kọwara na ndị Igbo na-ahụta nwoke ọ bụla ruru ogo ịlụ nwaanyị mana Ọ 

lụghị ka a na-akpọ “Okokporo” nke pụtara onye enweghi isi na mmadụ n’ala Igbo.  Nwaanyị ọ 

bụla alụghị di n’ala Igbo na-aza “ndabiri” nke pụtara “ Nna na-alụ”. Dịka ọnọdụ alụghị di ma ọ bụ 

nwunye si bụrụ nnukwu ihe n’ala Igbo, ha na-ewere ụmụnwanyị alụghị di dịka Agaracha ma ọ bụ 

ebiri,mgbọtọ n’olu ndị Nsụka. Ụmụnwoke na-alụghị nwaanyị ka a na-akpọ  “Onye isi Okorobia”. 

Aha ndị a abụghị ezigbo aha. Ọ bụ aha e ji elede mmadụ anya. N’ ala Igbo, ha kwenyere na ịlụ 

Nwaanyị abụghị sọsọ maka Nwoke na Nwaanyị na-alụ onwe ha. Ilụ Nwaanyị bụ ihe ụmụnna n’ala 
Igbo. Nkwenye nke a mere na ndị chọrọ ịlụ di na nwunye ga-agbaso ụsoro ndị ahụ bụ nke ndị Igbo 

ejighi egwu egwu. Usoro ndị a bụ na nwoke chọrọ ịlụ Nwaanyị ga-akpọ nne na nna ya ma ọ bụ 

nwanne nna ya ma gwa ha ebumnuche ya.  Ọ bụrụ onye nne na nna ya anọghizi , onye o ji eme 

nna ya na ụmụnna ya ga-agba ya ajụjụ ọnụ iji chọpụta ma nzube ya ọ bụ ihe ọ ga-emenwu. Ụmụnne 

ya na ụmụnna ya na-ebido chọba nwaanyị mma zuru ahụ site n’ịjụ ase gbasara onye nwanyị ahụ 

bụ. Ihe ndị Igbo na-akpọ usoro a bụ ịjụ ase, ebe ndị Igbo na-akpọ ya ịgba njụ nwaanyị. Mgbe ha 

gbachara njụ nwaanyị, ha na-enwe mkpebi ma chọpụta ma nwaanyị ahụ o sina ezinaụlọ ndị ezigbo 

mmadụ, ha bụ ndị n’eko nkonko, ndị na-egbu mmadụ , ndị n’anwụ ọnwụ ike, ndị n’eko nkonko/ 
esemokwu,  ọbụ nwaanyị ahụ ha chọrọ ịlụ dị ha mma. Nke a gasịa, ụmụnna ole na ole na-eduru  

nwoke ahụ gaa be nwaanyị ahụ ọ na - achọ ịlụ.Onye nchọcha kwenyere na ikuziri  ụmụ akwụkwọ 

usoro na uru ịjụ ase nwaanyị ga-enye aka ibelata ịlụ din a nwunye n;ajụghị ase nke na-ebute ntisa 

ọtụtụ ezinaụlọ n;ihi ajụghị ase gbasara ezinaụlọ ha na-aga na ya agọ ọgọ. 

 

Usoro na ihe dị n’alụmdi na Nwunye 
Ozigbo agbachara ajụjụna ase niile gbasara nwoke na nwaanyị, ha abụọ kwekọrịta ibiko ọnụ. Ihe 

izizi ha na-eji amalite ije ha bụọjị Igbo tinyere ihe ndị ọzọ ha nwere ike iweta. N’ala Igbo ihe a na-

akpọ ije izizi ahụ bụ ịkụ aka n’ụzọ ma ọ bụiwega ọjị.Ndị Igbo Nsụka na-akpọ ya ịtanye ụka, ebe 

ụfọdụ na -akpọ ya ụka ụtụtụ. A na-ahụta usoro ndị a na usoro ndị ọzọ dị iche iche dị ka omenaala 

Nwaanyị nke adịghị nleghara anya n’ala Igbo. Nwaanyị Ọ bụla  agbasoghi usoro ndị a lụọ n’ala 

Igbo, ana ewerenwaanyị ahụ ka nwaanyị siri ụzọ ezighi bata n’ezinaụlọ ebe alụrụ ya. Nke a mere 

na nwaanyị ahụanaghị enwe ezigbo ugwu na nsọpụrụ. A na-akọkwa Nwoke lụrụ Nwaanyị na-

agbasoghi ezigbo usoro n’ala Igbo  ọnụ dị ka onye zuru Nwaanyị n’ohi. A na-ele ya anya ka Okoro 

etoghi eto wara ọgọdọ. Site n’ikuziri  ụmụ akwụkwọ ihe mere na ugwu adịghịrị onye lụrụ di ma ọ 

bụ  nwunye n’ụzọ ezighi ezi, nke a ga-enye aka ibeleta oke mmekọ na mbikọ ndị ntorobịa agba 

ọhụụ n’amalite gaa bikoro ọnụ dịka di na nwunye n’agbasoghi usoro omenaala ndị Igbo ji alụ 

nwaanyị. Nke a ga-enyekwa aka ibeleta mbịkọ ọnụ ọtụtụ ndị ntorobịa n’agụ akwụkwọ na 

Mahadum oge ugbu a, ndị n’ahapụ ụlọakwụkwọ ha gara kpọrọ nwaanyị ma ọ bụ nwaanyị 
gbakwuru nwoke gaa biri dịka di na nwunye n’emeghi usoro omenaala Igbo.Ịtọrọ akwụkwọ ntọala 

ndị a bido n’ogo Sekọndịrị ga-enye aka n’ụzọ pụrụ iche maka na ọtụtụ ndị nne na nna anaghị ala 

obodo ma ya fọdụ ịma omenaala obodo ha ga-akọwara ụmụ ha 

N’ agbanyeghi nkwenye ndị Igbo nwere banyere usoro alụmalụ a, ụfọdụ ndị ntorobia ndị 
ụmụnwoke na ụmụnwaanyị ka na- enupu isi n’usoro a. Nke a nwere ike ịbụ maka na Ụfọdụ ndị 
nne na nna anaghị a kụziri ụmụ ha omenaala Igbo mgbe ha pere mpe maka ndụ enweghi ohere 

jụpụtara ebe nile. Nke a mere onye nchọcha chere na ọ dị mkpa ịmalite ikuziri ụmụ ntorobia ndị 
nwoke na ndị nwaanyị ndị a usoro omenaala a tụrụ anya n’aka ha nke ha kwesiri ịgbaso mgbe ga 

- alụ dị ma ọ bụ nwunye n’usoro omenaala. Dịka anyị kọwara na mbụ site n’ụzọ dị etu a, ha ga-

amata naịgbaso usoro omenaala Igbo lụọ nwaanyị na-enye aka ime ka mmadụ nwee ugwu na 

nsọpụrụ n’ala nna ya nakwa be ndị ọgọ ya n’ala Igbo. N’ala Igbo ,ụmụaka a mụrụ n’ụdị ezinaụlọ 

ahụ na-enwetakwa ugwu na nsọpụrụ dịrị ha maka na ụmụnna mara maka ya bụ ezinaụlọ.Usoro ile  

ọmụgwọ ụmụaka a mụrụ n’ụdị ezinaụlọ a na-adịkwa iche ma dị ebube maka na ụmụnna na-esonye 

n’imejuputa mmemme niile na-eso ọmụgwọ nwa ọ bụla a mụrụ n’ezinaụlọahụ bido n’ikuputa nwa 
ezi, ịgụ aha na ndị ọzọ. Ọmụgwọ bụ ọnọdụ nwaanyị a lụrụ nke ọma n’ ala Igbo na- anọ na be di 

ya mgbe ọ mụrụ nwa. N’ oge ọmụgwọ di Nwaanyị ahụ, ụmụnne di, nne ya na ụkwụ na ibe ya na 

eji ohere a lezie nwaanyị na nwa ya ọ mụrụ ọhụrụ anya. 

 
Usoro alụmalụ dị ka o si pụta ihe n’ala Igbo 

N’ala Igbo, alụmalụ bụ otu n’ime omenaala dị nnukwu mkpa nke nwere usoro, ugwu na 

nsọpụrụ. N’ ala Igbo Ọ bụ nwoke bụ onye isi ezinaụlọ, ya bụ di nwe ụlọ na ide ji ụlọ ebe nwaanyị 
bụ oriakụ, odoziakụ nke sitere a ka ndị si akpọ nke ha. Alụmalụ n’ala Igbo bụ o zuru mba Igbo 

ọnụ mana usoro e si eme mmemme ya n’ala Igbo niile dị iche iche nke sitere ka obodo na ụmụnna 

si kwekọrịta. Usoro ndị ahụ metutara: nwoke na nwaanyị na-alụ onwe haịjụ ase ma, idonye 

mmanya n’ukwu nwaanyị na ndị ọzọ.Ihe ndị a niile bụ omenaala na-eso alụmdi na nwunye maka 

na anaghị  ere nwaanyị ere n’ala Igbo dị ka ụfọdụ si eche n’ Obodo ọzọ. 

 

Usoro alụmdi na nwunye metụtara nwoke ịga be nwaanyị kwuo ebumnuche ya maka ya bụ alụmdi 

na nwaanyị, ị mara ma nwaanyị ahụ ọ nabatara ya. Nwaanyị ga-aga ịmata be nwoke na-achọ ịlụ 

ya ma matakwa ndị ụlọ ha. Otu aka ahụ, nwoke ga-amatakwa ndị ụlọ nke nwaanyị. N’oge ahụ, 

ezinụlọ abụọ ndị a ga n’ ele omume nwaanyị na nwoke ahụ, na-ajụ ase gbasara ya bụ ezinụlọ. A 

ga na-enyochakwa omume nwaanyị ahụ n’oge ahụ ma kwụọ ụgwọ isi ya. N’oge gboo, a na-alụ 

nwaanyị ozigbo a mụrụ yama ọ bụ mgbe o pere mpe nke na-esite na nkwekọrịta ezinaụlọ abụọ ndị 
a. Nke a bụ site n’ịdọnye mmanya n’ụkwụ n’ usoro omenaala ndị Igbo. Ịdọnye mmanya n’ụkwụ 

bụ mgbe nwoke chọrọ ịlụ nwata ahụ donyere/bugara  mmanya n’ezinaụlọ nna nwaanyị ahụ iji 

zipụta mmasị o nwere maka  nwata nwaanyị ahụ.Nke a ga-eme ka nwoke ọzọ hapụ ile nwata ahụ 

anya maka ịlụ ya ọzọ mgbe o tolitere maka na o nweela aka ji ya.Ihe dị mkpa bụ na a na-enwe 

onye akaebe dị n’isi nwaanyị ọ bụla a na-alụ alụ, onye nọ n’etiti di na nwunye na-alụ onwe ha, ma 

na-ahụ maka uje na ụla dị n’etiti dina nwunye .N’oge ochie ahụ, ọtụtụ ụmụnwoke lụrụ ọtụtụ 

nwaanyị nke metụtara otu nwoke, na ụmụaka ha. Nwoke na-alụ ọtụtụ nwaanyị n’oge ahụ i ji nweta 

akụnụba, inwe ọtụtụ ụmụaka n’ezinụlọ maka ịrụpụta ọrụ ugbo n’uju. 
 

Ọbịbịa ụka Kraịstị na awamanye ọhụụ agbanwola ezinaụlọ ndị Igbo kemgbe ọbịbịa ndị ọcha. Ndị 
Igbo nweziri mmasị n’ịlụ otu nwaanyị na ụmụaka dị obere n’ọnụọgụ. Nke a bụ maka na ndị ọcha 

wetara ụdị alụmalụ ndị mba ofesi nke metụtara agbamakwụkwọ n’ụlọ ụka nke agbamunkwụ 

nwaanyị na-esote (Ugwuoke & Eze2021). O nwekwara ụdị alụmalụ a na-anabata nke metụtara 

nwoke nwụrụ ma nwunye ya amụtaghị nwa. N’ụdị ọnọdụ a, a na-enye nwunye ya ohere ibiri na-

amụta nwa n’ezinaụlọ ahụ.Nke bụ maka na ndị Igbo kwenyere na ama nna ha agaghị echi. 

Omenaala ndị Igbo bụ na onye ọ bụla a mụrụ n’ ezinaụlọ ala Igbo nwere oke nke ya na mbara ezi 

ezinaụlọ a mụrụ ya.Mmụọ ma ọ bụ mmadụ enweghi ike ịnapụ mmadụ oke ya dịka omenaala Igbo 

siri dị. Onye nchọcha na-eche na site n’ịkọwara ụmụaka ihe ndị n’ụlọakwụkwọ, ọ ga-enyere ha 

aka ịmata ihe dị mma gbasara alụm di na nwunye ma mezie ndụ ha maka ọdịmma ala Igbo na 

ibeleta ntisa na ịgba alụkwaghịm na-adapụta aghara aghara n’ọtụtụ ezinaụlọ oge ugbu a nke na-

eme ka ụmụaka a mụrụ n’ụdị ezinaụlọ a bụrụnsogbu na gburugburu ha bi maka azụghị nke ọma. 

Usoro Igba alụkwaghị m n’ala Igbo. 

Ime ego na ihe niile dị n’alụmalụ nwaanyị n’ala Igbo bụ Ugwu na omenaala ndị Igbo na-akwanyere 

iwube ezinaụlọ ndị Igbo dịka ndị nna ochie ha si tọọrọ ha ntọala ya. Usoro ndị a, a na-emeputa 

n’usoro ọlụlụ , apụtaghị na a na-ere mmadụ ere. Nke a gosiri na nwaanyị nwere ike ịlaghachi azụ 

n’ ụlọ nna ya mgbe ọ bụla o nwere nsogbu n’ ụlọ di ya. Mgbe nke a  mere n’ ala Igbo  ka a na-

akpọ Ịgba alụkwaghị . N’usoro omenaala ndị Igbo, iwu megidere na nwoke na nwaanyị na-agba 

alụkwaghịm tosiri iburu ụzọ gwaa onye akaebe nọ n’etiti alụm dina nwunye ha maka esemokwu 

dapụtara na ezinaụlọ tupu ha ekpebie ikewa ya bụ alụmdi na nwunye. Nke a bụ maka na ihe ọ bụla 

ga-ebute ikewa ma ọ bụ iketọ n’etiti di na nwunye mezugoro omenaala a tụrụ anya n’aka ha 
n’usoro alụmalụ n’ ala Igbo nwere nnukwu ihe kpatara ya. 
 

Ịgba alụkwaghịm n’ala Igbo bụ enweghi mmekorita na nkwekọrịta nke dapụtara n’ etiti nwoke na 
nwaanyị jikọrọ onwe ha ọnụ. Eze na Umo(2017) kwadoro na Ịgba alụkwaghịm bụ ọnọdụ na-

adapụtakarịmgbe nwoke na nwaanyị bigidere, okwu esewere ha, ma ha achọkwaghị ibi. Onye 

nchọcha  na- eche na ọtụtụ ihe nwere ike ibute Igba alụkwaghịm n’ ala Igbo. Ụfọdụ n’ime ha nwere 
ike ịbụesemokwu,nwaanyị erubeghi isi nyee di ya, nghọtahie n’etiti dina nwunye,  enweghi ndidi, 
nwoke na nwaanyị ịgba n’ezi, ikpe ọchụ, imegide nsọala na nzaghachi okwu nye di na-alụ nwaanyị 
nwere ike tinye alụmalụ n’ọnọdụ Igba alụkwaghị m. 

 

Ọrụ ụmụnna n’usoro alụm di na nwunye n’ala Igbo. 
Ụmụnna bụ ngalaba dị oke mkpa na ebimndụ ndị Igbo maka na onye ọ bụla a mụrụ n’ezinaụlọ ala 

Igbo na-amalite ịmụ mmekọrịta na omenaala obodo ya bido n’ ezinaụlọ a mụrụ ya banye n’ 
Ụmụnna. Eze (2019) kọwara na Ụmụnna pụtara ndị niile ọ bụ otu nna mụrụ agbụrụ ha n’obodo. 
N’oge ugbu a, ọnọdụ nlekọta Ụmụnna na-alazị azụ na ndụ ndị Igbo maka oke ịgba mbọ, 

agụmakwụkwọ na awamanya. Ọtụtụ anaghị ahụ ụmụnna ganye ọtụtụ afọ. Nke a nwee ike ịbụ maka 

na ha nọ n’ụzọ ije n’obodo tere aka, ndị nke bi ụlọ nso ji abalị alọta ụlọ maka ụdị ọrụaka, ịzụ ahịa, 

ọrụ ugbo na mbọ ndị ọzọ ha na-agba maka inweta ego na akụnụba ha ji enyere ndụezinaụlọ ha aka 

nkena-emetutakwa ohere ha nwere maka ịzụlite ụmụ ha. Ihe ndị a niile dịkwa mkpa maka na ndị 
Igbo sị na onye hapụ ihe o ji ama mma, mma ya a rụọ. N’oge mgbe ochie, nne nwe ụlọ anaghị arụ 

ọrụ bekee ma ọ bụ jee ebe tere aka maka azụmahịa maka ịzụ ụmụaka. Ọ bụ ọrụ dịrị Ụmụnna 

ịgbaziri na ilekọta akparamagwa onye ọ bụla meghiere ma ọ bụmegide nsọala n’obodo site n’ịta 

onye ahụ ahụhụ tosiri ya. N’otu aka ahụ, anaghị eli ozu mmadụ ma ọ bụrụ na Ụmụnna anọghị ma 

ọ bụ nyee ikike maka nwanne ha. Eze na Umo (2021) na-akwado na ọtụtụ ihe emebiela n’usoro 
ebimdụ ndị mmadụ n’ala Igbo oge ugbu a ọkachasị n’usoro ọchịchị ụmụnna maka enweghi ohere 

ịrụ ọrụ e kwesiri inweta n’aka ha maka ọgamnihu obodo, ezinaụlọ na ụmụnna. Ọ bụ ọrụ dịrị 
Ụmụnna ndị Igbo inyere nwanne ha ọ bụla aka ịlụ nwaanyị  na igboro ya mkpa ndị ọzọ dịka 

nwanne.Nke a mere na a mara ndị Igbo dịka ndị anaghị ekwe ka ihe ọjọọ dakwasa nwanne ha. Nke 

a bụ maka ezi mkpụrụ ntọala ndị nna ochie wubere n’ala Igbo maka ebimdụ nke sitere n’aka ndị 
nna ochie fere ruo ndị agba ọhụụ aka. O nweghi onye ọ bụla na-aga ije nwaanyị n’ala Igbo ma 
Ụmụnna esoghi, maka na o na-egosi na o nwere mmadụ, ma ibe bụ ike.Ọzọ kwa bụ na ọ bụ ụdị 
Ụmụnna mmadụ nwere n’ala Igbo na-enye nwaanyị ugwu na be di ya. Otu aka ahụ ka ọ dị na ebe 

nwoke na-alụ nwanyị nọ n’anya ndị ọgọ ya n’ala Igbo. Mgbe a malitere ikuziri ụmụ akwụkwọ  ọrụ 

dị iche iche  Ụmụnna na-arụ n’ezinaụlọ ala Igbo, ọkachasị na nem alumdi na nwunye, ọ ga-enyere 

ha aka ịmata na Ụmụnna dị nnukwu mkpa na ndụ onye Igbo, ma nwee mmasị ịla obodo ,chọta 

ezinaụlọ nke ya n’oge tupu  onye ahụ eruo ogo ịlụ nwaanyị nke ya. Nke a ga-enye aka ịkwalite 

mmasị ịlaru obodo n’ebe ndị ntorobịa ugbu a dị nakwa ezi mmekorịta n’ebe mmadụna ibe ya nọ. 

 
Nchikọta/Mmechi 
Alụmalụ n’usoro omenaala Igbo bụ na ọ bụ nwoke na-alụ nwanyị, ọ bụghị nwaanyị na – alụ nwoke. 

Ịgbaso usoro omenaala Ilụ nwaanyị n’ ala Igbo dị nnukwu mkpa maka na ọ na-enye ugwu na 

nsọpụrụ n’ebe nwoke na nwaanyị nọ.  Na ndụ ndị ala Igbo ọ bụ naanị mgbe nwoke lụtara nwaanyị 
ka a na-agunye ha na mmadụ n’ ala Igbo.Nke a dabara na nkwenya ndị  Igbo, na ihe e ji a lụrụ 

nwaanyị bụ maka imụta nwa nke nwere ugwu na nsọpụrụ makanwube ezinaụlọ ndị Igbo. Nke a 

mere na ndị Igbo na-agbaso usoro omenaala dị iche iche e ji alụta nwaanyị n’ezinaụlọ n’ala Igbo 
iji nwetazuo ngọzị si n’aka ndịichie na-eso ya. Nke a dabara na nchọpụta  Ugwuoke na Eze (2021) 

kwenyere na nwaanyịọ bụla a lụrụ n’ usoro omenaala Igbo nwere ugwu na nsọpụrụ dị elu 

n’ezinaụlọ a lụbatara ya. Ikuziri  ụmụ akwụkwọ usoro ndị a n’ụlọakwụkwọ ga-enyere ha aka ịmata 

usoro ahụ dị mma ndị nna ochie ha gbasoro bie ezi ndụ. Nke a ga-ebelata oke ịgba akwụna n’ebe 
ụmụaka ugbu a nọ, ma beletakwa mbịkọ nwoke na nwaanyị alughị onwe ha n’usoro omenaala 
nabatara. 

 
Aro 
Onye nchọcha  tụrụ arọ ndị a 

1.   Ndị nkuzi na nne na nna ga-agba mbọ na-akuziri ụmụ ntorobia mkpa ọ dị ịgbaso usoroomenaala 

ilụ dina nwunye n’ ala Igbo maka inweta ngọzị na-eso ya n’uju. Nke a ga-enye aka ịkpalite mmụọ 

ndị ntorobia maka ileru anya ala ma gbaso ezigbo usoro dị n’omenaala ịlụ nwaanyị n’ala Igbo. 
2.  Ọ bụkwa ọrụ dịịrị ndị ọha obodo na Ụmụnna iwube ya ka iwu na ndị ntorobịa ga na-agbaso 

usoro omenaala obodo ha wubere maka alụmalụ ma tinye ntaramahụhụ na-eso onye mebiri iwu 

ndị ahụ. 

3. Gọọmentị na minịstrị nke Edukeshọnụ ga-agba mbọ inye nwata akwụkwọ  ọ bụla a nwudoro  

hapụrụ   ụlọakwụkwọ ọ bịara ga binyere ọyị ya nwoke ma ọ bụ nwaanyị nnukwu ntaramahụhụ 

tosiri ya, ma chụpụ ya n’ogige  ụlọakwụkwọ  ahụ.  

